
                             FIRST TERM EXAMINATION  - (2024-25)
                 CLASS  :   XII                                              MARKS  : 80
                                                                                     TIME :  3 Hrs.
                                                 മലയാളം (112)
   The question paper is divided into three sections  :
           Section   A  :    objective  ( MCQ)    :  25 Marks
           Section   B  :     Descriptive              :  40  Marks
           Section   C  :      Creative writing     :  15  Marks

                               SECTION  A  /   എ  വിഭാഗം 
a)  ഏതെങ്കിലും അഞ്ച് ചോദ്യങ്ങൾക്ക് മാത്രം ശരിയുത്തരങ്ങൾ തിരഞ്ഞെടുത്ത് എഴുതുക    (5×1=5)
1. “  വാരുണീ  സേവയാലല്ലോ 
         വാസരേശൻ പതിച്ചിതേ “. അലങ്കാരമേത്?
a)  ധർമ്മോൽ പ്രേക്ഷ  b) ഫലോൽപ്രേക്ഷ  c) ഹേതുൽ പ്രേക്ഷ 
2. ഉൽപ്രേക്ഷയിൽ ധർമി സംശയം ജനിപ്പിക്കുന്നതായാൽ അത് ഏത് ഉൽപ്രേക്ഷ വിഭാഗത്തിൽ ഉൾപ്പെടും?
 a) ധർമ്മോൽപ്രക്ഷ   b) ഫലോൽപ്രേക്ഷ  c)  ധർമ്യുൽപ്രേക്ഷ 
3. ഉൽപ്രേക്ഷ എന്ന പദം കൊണ്ട് അർത്ഥമാക്കുന്നത് എന്ത്?
 a) തീർച്ചപ്പെടുത്തുക ,     b)   സാമ്യപ്പെടുത്തുക   c)ഊഹിക്കുക
4. വർണ്യ വസ്തുവിന് അലങ്കാരശാസ്ത്രത്തിൽ പറയുന്ന പേരെന്ത് ?
 a)  ഉപമാനം      b)    ഉപമേയം       c)    ഉപമാവാചകം 
5. “ ക്ലിഷ്ട യാം  സാധ്വിയെ കണ്ടു സഹിക്കാഞ്ഞോ 
       പട്ടണമൊക്കെയും കണ്ണടച്ചു  “ .  ഈ വരികളിലെ അലങ്കാരം ഏത് ?
a)  ധർമോൽപ്രേക്ഷ     b)  ഫ ലോൽപ്രേക്ഷ    c)  ഹേതുൽപ്രേക്ഷ 
6. കാരണമല്ലാത്തതിനെ കാരണമായി കൽപ്പിക്കുന്ന അലങ്കാരം ഏത്?
 a) ധർമ്മോൽ പ്രേക്ഷ     b) ഹേതുൽ പ്രേക്ഷ      c)  ഫലോൽപ്രേക്ഷ 
7. അവർണ്യവസ്തുവിന് അലങ്കാരശാസ്ത്രത്തിൽ പറയുന്ന 
      പേരെന്ത് ?
a)   ഉപമേയം       b)   ഉപമാനം        c)   സാധാരണ ധർമ്മം 
1.  b)  ഏതെങ്കിലും അഞ്ച് ചോദ്യങ്ങൾക്ക് ശരിയായ ഉത്തരം തെരഞ്ഞെടുത്ത് എഴുതുക  (  ഓരോന്നിലും രണ്ട് ഉപചോദ്യങ്ങൾ ഉണ്ട് )                                                                      (5×2=10)
1. “ രോഗമില്ലാത്തവൻ രോഗിയെ സന്ദർശിക്കുന്നത് തന്റെ ആരോഗ്യ തരംഗം കൊണ്ട് ആ പാവത്തെ വശക്കേടിലാക്കാനാണ് “.
 i) ആരാണ് ഇങ്ങനെ പറഞ്ഞത്?
   a)  പെൺഗൗളി   b)   സന്ദർശക   c)   ആൺഗൗളി   d)   കഥാകൃത്ത് 
ii) ആരെക്കുറിച്ചാണ് ഈ പരാമർശം?
a)  പെൺ ഗൗളിയെ കുറിച്ച്   b) ഡോക്ടറെ കുറിച്ച്    c)  സന്ദർശക യെക്കുറിച്ച്     d)   രോഗിയെ കുറിച്ച് 
2. “ അങ്ങനെ ഉറപ്പൊന്നുമില്ല “  -   വികൃതമായ മന്ദഹാസത്തോടെ അയാൾ പറഞ്ഞു ?
i)   ആരാണ് പറഞ്ഞത് ?
  a)  ആൺഗൗളി    b)  ഡോക്ടർ    c)   കച്ചവടക്കാരൻ    d) ദിവാകരൻ 
ii)  എന്തിനെക്കുറിച്ചാണ് ഉറപ്പില്ലാത്തത് ?
a)  രോഗി മരിക്കുമോ എന്നതിനെക്കുറിച്ച്     b)  ചിത്രങ്ങൾ കിട്ടുന്നതിനെ കുറിച്ച്      c)   രോഗത്തെക്കുറിച്ച്       d)  ഓരോ കടയിലും വ്യത്യസ്തമായ ചിത്രങ്ങൾ ആയിരിക്കും എന്നതിനെക്കുറിച്ച് 
3.  “ കടക്കാരൻ ദിവാകരനെ ഒരു വലിയ കടലാസ് കൂട്ടിലാക്കി ഭംഗിയായി പൊതിയാൻ തുടങ്ങി”  .
i)  ഈ പ്രവർത്തി താഴെപ്പറയുന്ന ഏത് പ്രസ്താവനയുമായി യോജിക്കുന്നു ?
a) ഉപഭോക്താവിനെ തൃപ്തിപ്പെടുത്തുന്നില്ല    b)   ഉൽപ്പന്നം ഏതുവിധത്തിലും വിറ്റഴിക്കുന്നു     c)  ഉപഭോക്താവ് തന്നെ ഉൽപ്പന്നമായി മാറുന്നു     d)   ഉപഭോക്താവ് ഉൽപ്പന്നം കിട്ടാതെ മടങ്ങുന്നു.
ii)   ഇത് ഏത് പാഠഭാഗത്തിൽ നിന്നും എടുത്തിട്ടുള്ളതാണ്?
a)  ഗൗളിജന്മം     b)      അവകാശങ്ങളുടെ പ്രശ്നം c)കൊള്ളിവാക്കല്ലാതൊന്നും       d)    കിരാതവൃത്തം 
4. “ നീ നിന്റെ കാര്യം നോക്ക്.  എന്റെ കുഞ്ഞുങ്ങളുടെ ' അമ്മയാവാനുള്ളവളാണ്  നീ എന്ന കാര്യം വിസ്മരിക്കേണ്ട “. –
  i)  ഇവിടെ തെളിയുന്ന ഭാവം എന്ത് ?
  a)  സ്ത്രീപക്ഷം    b)    പുരുഷാധിപത്യം   c)   സാന്ത്വനം    d) അപേക്ഷ
ii)  ആരാണ് ഇങ്ങനെ അഭിപ്രായപ്പെട്ടത് ?
a)  പെൺ ഗൗളി       b)  ആൺഗൗളി    c)   സന്ദർശകർ     d)  രോഗിയായ യുവാവ്
5.  “ കഷ്ടം!  കിശോര ലാലിന്റെ  വർഗ്ഗത്തിന് അഹന്ത ഇപ്പോഴും ഉണ്ട്. അങ്ങോർക്ക്  ഒടുവിൽ ഉണ്ടായ തിരിച്ചറിവ് ഈ ജന്മം      ഇവറ്റയ്ക്ക് ഒട്ട് കിട്ടുകയുമില്ല “ .
 i)   ഇവറ്റ എന്ന് പറഞ്ഞിരിക്കുന്നത് ആരെ കുറിച്ചാണ് ?
   a)  കച്ചവടക്കാർ   b)   സന്ദർശകർ   c)  ഡോക്ടർമാർ     d) ഗൗളികൾ 
ii) ആരാണ് കിശോരലാൽ ?
a) കച്ചവടക്കാരൻ      b)      സന്ദർശകൻ     c)    ഡോക്ടർ      d)  പൊൻകുന്നം  വർക്കിയുടെ കഥാപാത്രം
6.  ‘ ആശയങ്ങൾ ഊതിക്കാച്ചിയെടുക്കാൻ അപരിമിതമായ അവസരങ്ങൾ ഒരുക്കിത്തരുന്ന ഒന്നാന്തരം ജനാധിപത്യ വേദി കൂടിയാണ് സാമൂഹിക സമ്പർക്കമാധ്യമങ്ങൾ ‘.
 i)  ആരുടെ അഭിപ്രായമാണ് ഇത്  ?
a)  ഡോ.വി.ആർ.പ്രബോധചന്ദ്രൻ      b)  വി. കെ. ആദർശ്      c) ഡോ. ആദർശ്       d)   ഡോ.  ചന്ദ്രൻ 
ii) ഏത് ലേഖനത്തിൽ ?
a)  മാധ്യമ വിചാരം      b)     നവമാധ്യമങ്ങൾ   c)     എഴുത്തു ഭൂമി 
d)    ബ്ലോഗ് ഭൂമി 
1.  C)  ഏതെങ്കിലും അഞ്ചു ചോദ്യങ്ങൾക്ക് ശരിയായ ഉത്തരം തെരഞ്ഞെടുത്ത്   എഴുതുക  (  ഓരോന്നിലും രണ്ട് ഉപ ചോദ്യങ്ങൾ ഉണ്ട് )                                                                                    (5×2=10)
1. “ മേദിനിയിലും പുനരന്തരീക്ഷത്തിങ്കലും
   ഭേദമെന്നിയേ  നടന്നീടാമിന്നെനിക്കെടോ!  “
i)  ഈ പാഠഭാഗം ഏത് കൃതിയിൽ നിന്നും എടുത്തിട്ടുള്ളതാണ്?
a) മഹാഭാരതം കിളിപ്പാട്ട്- സംഭവപർവ്വം    b)  മഹാഭാരതം കി  ളിപ്പാട്ട് - വനപർവ്വം   c)  നളചരിതം ആട്ടക്കഥ    d)  ശീലാവതി ചരിതം തുള്ളൽ 
ii)  ആരോടാണ് ഈ വാക്കുകൾ പറയുന്നത് ?
a)  നളനോട്   b)    ദുഷ്യന്തനോട്      c)      ഇന്ദ്രനോട്   d) മഹർഷിയോട്
2.  i)  പുന:സമാഗത്തിന്റെ  പുലരി  ഏതൊരാളെയും കാത്തിരിക്കുന്നു എന്ന് നമ്മെ ഓർമ്മപ്പെടുത്തുന്ന പദ്യ ഭാഗം ഏത്?
a) കണ്ണാടി കാണ്മോളവും   b)   കിരാതവൃത്തം         c)കൊള്ളിവാക്കല്ലാതൊന്നും       d)    കേശിനീമൊഴി 
ii) കേരളത്തിന്റെ ശാകുന്തളം എന്നറിയപ്പെടുന്ന കൃതി ഏത് ?
a)  ശീലാവതി ചരിതം തുള്ളൽ    b)   നളചരിതം ആട്ടക്കഥ   c)   മഹാഭാരതം കിളിപ്പാട്ട്       ഡ് )   കേശിനീമൊഴി
3. “ ധീമാനവനെന്നോട് നാമവും വാർത്തയും  ചൊന്നാൻ “ –
i)     ആരാണ്   ധീമാൻ  ?
  a) ബാഹുക ൻ     b) ഋതുപർണ്ണൻ       c) ബ്രാഹ്മണൻ     d)ദുഷ്യന്തൻ 
ii) ആരോടാണ് അവൻ നാമവും വാർത്തയും ചൊല്ലിയത്?
a)  ദമയന്തിയോട്      b)ഋതുപർണ്ണനോട്      c) കേശിനിയോട്    d)ശകുന്തളയോട് 
4.  “    കൊള്ളിവാക്കല്ലാതൊന്നും 
            ചൊല്ലുകയില്ലദ്ദേഹം   “   
i)    ആര് ?
a) ഉഗ്രസേനൻ     b)   ഉഗ്രശീലൻ    c)  ഉഗ്രതപസ്    d)  സുതപസ് 
ii)  അദ്ദേഹത്തിന്റെ വംശം ഏതാണ് ?
a) യാദവ വംശം    b)  രഘുവംശം    c )   ചന്ദ്ര വംശം  d)ഭൃഗു വംശം
5. “  മന്നിടത്തിങ്കലെന്നീ നിനക്കു ചരിക്കാമോ ? “
i)   ആരോടാണ് ഈ ചോദ്യം ?
a) വിശ്വാമിത്രനോട്    b)   മേനകയോട്       c)   ദുഷ്യന്തനോട്    d)  ശകുന്തളയോട് 
ii)   ഈ വാക്കുകളിൽ അടങ്ങിയ ഭാവം ഏത്  ?
a) പരിഹാസം      b)     ആത്മനിന്ദ      c)   ആശ്ചര്യം    d) കോപം 
6. “  സുരസ്ത്രീ സമയായ കൗശിക പുത്രിയോടും “  
i)   ആരാണിവിടെ കൗശികൻ  ?
  a)  വിശ്വാമിത്രൻ    b)   കണ്വൻ     c)    ദുഷ്യന്തൻ    d)ഭരതൻ
ii) ഈ വാക്കുകൾ ആരുടേതാണ്?
a)  ബ്രഹ്മാവ്   b)      ദുഷ്യന്തൻ      c)ദേവേന്ദ്രൻ       d) അശരീരി  

                                     SECTION: B /   ബി   വിഭാഗം 
Il.   a)  തന്നിരിക്കുന്ന ഗദ്യ ഭാഗം വായിച്ച് ഏതെങ്കിലും പത്ത് ചോദ്യങ്ങൾക്കുള്ള ഉത്തരം ബ്രാക്കറ്റിൽ നിന്നും കണ്ടെത്തുക?
                   (10×1=10 )
                    സ്വയം ആർജിച്ച അപക്വതയിൽ നിന്നുള്ള മനുഷ്യന്റെ ഉയർത്തെഴുന്നേൽപ്പായി ജ്ഞാനോദയത്തെ കണ്ടത് യൂറോപ്യൻ ചിന്തകരാണ്.  പ്രത്യേകിച്ച്  പതിനെട്ടാം നൂറ്റാണ്ടിൽ ഇമ്മാനുവൽ കാൻറ്.  മനുഷ്യ യുക്തിയും ബുദ്ധിയും മറ്റൊരാളുടെ സഹായമില്ലാതെ ഉപയോഗിക്കാനുള്ള ധൈര്യമില്ലായ്മയാണ് കാൻറ് പക്വതയില്ലായ്മയായി വിലയിരുത്തിയത്.  പത്തൊൻപതും, ഇരുപതും  നൂറ്റാണ്ടുകളിൽ കേരളത്തിൽ ഉരുത്തിരിഞ്ഞുവന്ന സാമൂഹ്യ പരിഷ്കരണ പ്രസ്ഥാനങ്ങളെ നമുക്ക് ഈ കാഴ്ചപ്പാടിന്റെ പശ്ചാത്തലത്തിൽ നോക്കി കാണാനാകും.   അറിവിന്റെയും   തിരിച്ചറിവിന്റെയും ദീപക്കാഴ്ചകൾ ഒരുക്കാൻ വഴികാട്ടികൾ ഇല്ലാത്തതിനാൽ ആത്മധൈര്യം ലഭിക്കാത്ത സമൂഹത്തിന് ഒരുപിടി  നായകന്മാരെ ആ കാലഘട്ടത്തിൽ ലഭിച്ചു.   ഇതിന്റെ തുടർച്ചയായി സാഹിത്യമടക്കമുള്ള ഭാവനാ  പരിശ്രമങ്ങളിൽ കാര്യമായ ഉണർവ് ഉണ്ടായി.   ഭാഷാപരവും സർഗാത്മകവുമായ ശേഷികളിൽ ഉന്നതരായവരാണ് കേരള നവോത്ഥാനത്തിന്റെ പതാകവാഹകർ.    എന്നാൽ നവോത്ഥാനവും തുടർന്ന് സൃഷ്ടിക്കപ്പെട്ട സവിശേഷമായ സാംസ്കാരിക പരിസരവും സൂക്ഷ്മമായി വായിക്കപ്പെടേണ്ടതുണ്ട്.  നിരൂപകനും, സാഹിത്യ അധ്യാപകനുമായ എസ്. രാജശേഖരന്റെ ‘നവോത്ഥാനാനന്തര നോവൽ’ എന്ന പഠന ഗ്രന്ഥത്തിൽ കേരള സംസ്കാരത്തെ സ്വാധീനിച്ച ധൈഷണികാശയങ്ങളെയും, വൈകാരിക അനുഭൂതികളെയും അന്വേഷിക്കുന്നു   .എം. പി. പോളിന്റെ  “  നോവൽ സാഹിത്യ വും   “    കേസരിയുട  ‘  നോവൽ  പഠനങ്ങളും’  പോലെ എണ്ണപ്പെട്ട രചനകൾ നമുക്ക് കഴിഞ്ഞ നൂറ്റാണ്ടിന്റെ തുടക്കത്തിൽ തന്നെ ലഭിച്ചിട്ടുണ്ട്.   കേരളീയ നവോത്ഥാനത്തിന് അടിത്തറയിട്ട പല ആശയങ്ങളും ജാതിക്കതീതമായ മാനവികത, സ്വതന്ത്ര ബോധം, അന്ധവിശ്വാസങ്ങളോടുള്ള  നിരാകരണം, ഉയർന്ന സാമൂഹ്യബോധം തുടങ്ങിയവ എം. പി. പോൾ അക്കാല നോവലുകളിൽ കണ്ടെത്തുകയുണ്ടായി.  ഇതിനുമപ്പുറത്തേക്ക് മലയാള നോവൽ കടന്നുചെല്ലുന്നതിന്റെ ആശയപരിസരം എസ്.രാജശേഖരൻ തന്റെ കൃതിയിൽ എlടുത്തു കാട്ടുന്നു. മലയാളത്തിലെ ഏതാനും പ്രമുഖ കൃതികൾ അദ്ദേഹം പഠനവിധേയമാക്കുന്നു.  ചന്തുമേനോന്റെ  ഇന്ദുലേഖ,   തകഴിയുടെ രണ്ടിടങ്ങഴി,  സി. വി. രാമൻ പിള്ളയുടെ  കൃതികൾ, കേശവദേവിന്റെ അയൽക്കാർ,  ബഷീറിന്റെ  ന്റുപ്പുപ്പാക്കൊരാനേണ്ടാർന്ന്,  പൊറ്റക്കാടിന്റെ  വിഷകന്യക, ചെറു കാടിന്റെയും, പാറപ്പുറത്തിന്റെയും രചനകൾ,  ലളിതാംബിക അന്തർജ്ജനത്തിന്റെ അഗ്നിസാക്ഷി,  ഉറൂബിന്റെ ഉമ്മാച്ചു,  എം.ടി.യുടെ രണ്ടാമൂഴം,  പി. കെ.ബാലകൃഷ്ണന്റെ  ഇനി ഞാനുറങ്ങട്ടെ,   ഒ. വി. വിജയന്റെ  ഖസാക്കിന്റെ ഇതിഹാസം, സി. രാധാകൃഷ്ണന്റെ ഇവിടെ എല്ലാവർക്കും സുഖം തന്നെ, എം.മുകുന്ദന്റെ  ദൈവത്തിന്റെ വികൃതികൾ,  കെ.സുരേന്ദ്രന്റെ മരണം ദുർബലം,  വി. കെ.എന്നിന്റെ.  പിതാമഹൻ, പെരുമ്പടവത്തിന്റെ   അഷ്ടപദി,  ജോർജ് ഓണക്കൂറിന്റെ ഇല്ലം,  ഇ.വാസുദേവിന്റെ   വന്ദേമാതരം ,   തുടങ്ങിയ നോവലുകളെ മുൻനിർത്തിയാണ് നവോത്ഥാനന്തര കാലത്തെ മലയാള നോവലിന്റെ  വികാസപരിണാമങ്ങൾ അദ്ദേഹം വായനക്കാർക്ക് കാട്ടി കൊടുക്കുന്നത്.  മലയാള നോവലിന്റെ ഭാവുകത്വ പരിണാമങ്ങളെ ദീർഘമായ ആദ്യ ലേഖനത്തിൽ വിശദമായി പരിശോധിക്കുന്നു.   ഈ പുസ്തകത്തിന്റെ പൊതുസ്വഭാവത്തെപ്പറ്റി ഏകദേശ  ധാരണ ഇവിടെ നിന്നു തന്നെ നമുക്ക് ലഭിക്കും.  ആധുനികതയുടെ ഉപോൽപ്പന്നമാണ് നോവൽ എന്നും,  ഓരോ കാലഘട്ടത്തിലെയും ജീവിതരീതികൾ മനസ്സിലാക്കാൻ ആ കാലഘട്ടത്തിലെ നോവലുകൾ വായിച്ചാൽ മതിയാകും എന്നുമുള്ള ധാരണ ഇതിൽ പ്രബലമായി നിൽക്കുന്നു.   ഇതര സാഹിത്യരൂപങ്ങൾ ആവിഷ്കാരത്തിന്റെ ചെറുവട്ടങ്ങൾ തീർക്കുമ്പോൾ നോവലിന്റെ ക്യാൻവാസ് വളരെ വലുതാണ്.    ആ സാധ്യതകളെ ഉപയോഗപ്പെടുത്തുന്നത് എങ്ങനെ എന്ന് ഇതിലെ ഓരോ ലേഖനവും വ്യക്തമാക്കിത്തരുന്നു.
          ചോദ്യങ്ങൾ
1. “ നവോത്ഥാനാനന്തര നോവൽ”  എന്ന കൃതിയിലെ പ്രമേയം എന്ത്?
2.  ‘  നോവൽ പഠനങ്ങൾ  ‘  ആരുടെ കൃതിയാണ്?
3.  എം. മുകുന്ദൻ    എഴുതിയ നോവൽ ഏത്?
4.  “  ഇല്ലം “  ആരെഴുതിയ കൃതിയാണ് ?
5.  നോവലിനെ കുറിച്ച് എസ്.രാജശേഖരന്റെ അഭിപ്രായമെന്ത് ?
6.  ഈ ലേഖനത്തിൽ പരാമർശിക്കുന്ന യൂറോപ്പ്യൻ ചിന്തകൻ  
ആര്?
7.  ‘ വന്ദേമാതരം ‘   ഏത് സാഹിത്യ വിഭാഗത്തിൽ ഉൾപ്പെടുന്ന കൃതിയാണ് ?
8.  “  അയൽക്കാർ  “   ആരെഴുതിയ കൃതിയാണ് ?
9.  ആദ്യകാല നോവലുകളിൽ കണ്ടെത്തിയ സവിശേഷതകൾ വ്യക്തമാക്കുന്ന എം.പി. പോളിന്റെ കൃതി ഏത്?
10.  “ നവോത്ഥാനാനന്തര നോവൽ “   ആരുടെ കൃതിയാണ്?
11.  കേരള നവോത്ഥാനത്തിന്റെ പതാക വാഹകർ   ആരായിരുന്നു?
12.  ഇമ്മാനുവൽ കാന്റ്  പക്വതയി ല്ലായ്മയായി വിലയിരുത്തിയത് എന്ത്  ?
II.  b)   ഏതെങ്കിലും അഞ്ചു ചോദ്യങ്ങൾക്ക് ഉത്തരമെഴുതുക (5×3=15)
1.  കിരാതവൃത്തമെന്ന കവിതയിലെ കാട്ടാളൻ എന്ന സങ്കല്പം ഉയർത്തുന്ന പാരിസ്ഥിതിക പ്രശ്നങ്ങൾ എന്തെല്ലാം?
2.  “  നൈഷധനിവൻ  താൻ  ഒരീഷലില്ലാമേ നിർണയം  “ എന്ന ആത്മഗതത്തിലേക്ക് ദമയന്തി എത്തിച്ചേരാൻ ഇടയായ സാഹചര്യം വിശദീകരിക്കുക ?
3.  കഥകളിയിലെ പദം,  ശ്ലോകം ഇവ എന്താണെന്ന് വിശദമാക്കുക ?
4.  ദുഷ്യന്തന്റെ നിന്ദാവാണികൾക്ക് ശകുന്തള നൽകുന്ന മറുപടി എന്ത് ?
5.  “  മൂർഖനാമവനോട് പണ്ഡിതൻ ശുഭാശുഭ  -
    മാഖ്യാനം ചെയ്താൽ മൂർഖനശുഭം  ഗ്രഹിച്ചീടും  “   -
  ഈ വരികളുടെ അർത്ഥം എന്ത്  ?
6.  കേശിനി എന്ന കഥാപാത്രത്തെ നിരൂപണം ചെയ്ത് കുറിപ്പ് എഴുതുക ?
II.C)  ഏതെങ്കിലും അഞ്ച് ചോദ്യങ്ങൾക്ക് ഉത്തരം എഴുതുക  (5×3=15)
1.  “ കഷ്ടം തന്നെ! സത്യം ഇത്ര നിർദയമായി പറയാവോ?  ഒരു മയമൊക്കെ വേണ്ടായോ?  പെൺഗൗളി ഇപ്രകാരം ചോദിക്കാനിടയായ സാഹചര്യം എന്തായിരുന്നു?
2.  ഉൽപ്പന്നങ്ങളുടെ  ധാരാളിത്തത്തിൽ മുങ്ങിപ്പോകുന്ന മനുഷ്യാവസ്ഥയാണ്  ‘  അവകാശങ്ങളുടെ പ്രശ്നം ‘  എന്ന കഥ. സമർത്ഥിക്കുക  ?
3.  ഏതെങ്കിലും കുറെ പടങ്ങൾ പോരേ? ഇന്നത് തന്നെ വേണമെന്ന് നിർബന്ധം പിടിക്കുന്നത് അത്ര ബുദ്ധിയാണോ ?  ഇങ്ങനെ ചോദിക്കുന്നതിലെ പൊരുളെ ന്ത്‌?
4.   “  ഇത് കണ്ടെത്താനാണോ ആ പാവം രാജകുമാരൻ ഇക്കണ്ട ത്യാഗങ്ങളൊക്കെ സഹിച്ചത്?  കഷ്ടം !  അടുക്കള ചുമരുകൾക്കുള്ളിൽ  കരിയും പുകയും പിടിച്ചു കിടക്കുന്ന പെണ്ണുങ്ങൾക്ക് പോലും അറിയാമല്ലോ ഇത്  “  -  സന്ദർഭം വിശദീകരിച്ച് ഇതിലെ പരിഹാസം വ്യക്തമാക്കുക ?
5.   അസംഖ്യം ചിത്രങ്ങളുടെ നിരക്ക് മുന്നിൽ  എന്ത് ചെയ്യണമെന്നറിയാതെ അയാൾ പകച്ചുനിന്നു  -   എന്തായിരുന്നു അയാളുടെ ധർമ്മസങ്കടം  ?
6.  അന്ധവിശ്വാസങ്ങൾക്ക് പിന്നാലെ പോകുന്ന സമൂഹം ,    വൈകാരികത ചോർന്ന മനുഷ്യമനസ്   -   ഈ  സൂചനകളുടെ അടിസ്ഥാനത്തിൽ’ ഗൗളിജന്മം ‘ എന്ന കഥയെ വിലയിരുത്തുക ?

                                                         SECTION  C   /  സി വിഭാഗം 
III.  a)  താഴെക്കൊടുത്തിരിക്കുന്ന രണ്ട് ചോദ്യങ്ങളിൽ ഏതെങ്കിലും ഒന്നിന് 150- ൽ കുറയാത്ത വാക്കുകളിൽ ഉത്തരം എഴുതുക. (1×5=5)
i)എം. ടി. അമ്മയെ കുറിച്ചുള്ള എന്തെല്ലാം ഓർമ്മകളാണ് അമ്മയ്ക്ക് എന്ന കൃതിയിലൂടെ പങ്കുവയ്ക്കുന്നത് ?
ii) ഓണം, വിഷു,  തിരുവാതിര  തുടങ്ങിയ കേരളീയ ആഘോഷങ്ങളെ കുറിച്ച് എം.ടി. പങ്കുവയ്ക്കുന്ന ഓർമ്മകൾ എന്തെല്ലാം ?
III.  b)    ഒന്നര പേജിൽ കവിയാതെ ഏതെങ്കിലും ഒരു വിഷയത്തെക്കുറിച്ച് ഉപന്യാസം തയ്യാറാക്കുക    (1×5=5)
i)      ലഹരിയിൽ പൊലിയുന്ന കൗമാരം 
ii)    ചാന്ദ്രയാൻ ദൗത്യം -  ഇന്ത്യയ്ക്ക് ഒരു മുതൽക്കൂട്ട്.
III.   C)     കത്ത് തയ്യാറാക്കുക       (1×5=5)
    i) മാറുന്ന കാലത്തെ മാലിന്യ സംസ്കരണം എപ്രകാരം സാധ്യമാക്കാം എന്നതിനുള്ള നിങ്ങളുടെ നിർദ്ദേശങ്ങൾ ഉൾപ്പെടുത്തി പ്രമുഖ പത്രത്തിലേക്ക് ഒരു കത്ത് തയ്യാറാക്കുക .
